
1. Мулк  ва мулк ҳуқуқи тушунчалари
Мамлакатимизда бозор муносабатлари қарор гопганидан сўнг ҳаётимизда бир қатор янги фуқаролик-ҳукукий муносабатлар вужудга келдики, бу ҳолат маъмурий - буйрукбозлик гизимидан воз кечиб, эркин иқтисодий муносабатлар амал қилишини таъминлади. Бу эса, ўз навбатида, мулкий муносабатлар тизимида бир қатор янги қоидалар вужудга келишига замин яратди. Айниқса, бозор муносабатлари қонуниятлари ҳисобланган талаб ,ва таклиф, ракобат қонуниятлари билан ҳамоҳанг бўлган мулк шаклларининг тенглиги, мулкнинг дахлсизлиги, ҳар кимнинг мулкдор бўлишга ҳақлилиги, мулкдорнинг ўз мулкидан ўз хоҳиш ва манфаатларини кўзлаб ҳаракат қилиши каби тамойилларнинг ҳуқуқий жиҳатдан кафолатланганлиги хусусий мулкчилик ва тадбиркорлик фаолиятига кенг йўл очиб берди. Жамиятнинг иқтисодий негизи мавжуд мулкчилик муносабатларига асосланади. Шу сабабли мулк нафақат юридик мазмунга, балки иқтисодий маънога ҳам эга. Кишилар меҳнати билан яратилган ёки табиат томонидан инсонларга ўзига хос тарзда “такдим этилган” бойликлар ҳар доим мулк бўлиб келган. Мулк эгаси бўлиш ёки бўлмаслигига қараб, кишиларнинг жамиягдаги мавқеи, аниқроғи ижтимоий - иктисодий мақоми вужудга келади.

Мулкчилик муносабатлари - жамиятдаги бойликларни ўзлаштириш хусусидаги иктисодий муносабатлардир.

Мулкчилик - инсоннинг бойлиги бўлмиш ашё, буюм ёки бошқа нарсага нисбатан згалик ҳис-туйғуси билан боғлиқ муносабат ёки ана шу бойлик, неъмат хусусида кишилар ўртасида вужудга келган муносабатдир. Кишилар буюмларни, неъматларни ўзиники қилиб олгандагина ўзлаштиришлари мумкин, чунки жамиятда узганики бўлган неъматларни ўзлаштириб бўлмайди. Мулк соҳиби ўз мулкига мустақил таяниб иш кўради. Мулксиз ўзганинг мулкини ижарага олувчи ёки мулкдорга ёлланиб ишловчи шахс мустакил эмас. Неъматлар икки йўсинда: ишлаб чиқариш ресурслари, яъни воситалари ва ишлаб чиқариш натижалари, сифатида ўзлаштирилади.

Мамлакатимизда бозор муносабатларини шакллантириш, мулкчилик муносабатларини тубдан қайта кўриб чиқишни тақозо этади. Шахснинг мулкдан бегоналашувига асосланган ижтимоий алоҳида имтиёзли мавқега барҳам берилди. Ўзбекистон Республикаси Конституциясининг                                       53-моддасида бозор муносабатларини ривожлантиришга қаратилган мамлакатимиз иктисодиётининг негизини хилма-хил шакллардаги мулк ташкил этиши мустаҳкамлаб кўйилди.

Табиат бойликпари ва қиши меҳнати натижалари шахслар гомонидан айрим-айрим ҳолда ўзлаштирилмай, балки биргалашиб ва ўзаро ҳамкорлик 

билан ўзлаштирилади. Бинобарин, . мулк табиат иарсаларини ўзлаштиришда кишилар ва уларнинг жамоалари ўртасида бўлган муносабатни, яъни ижтимоий муносабатни, ижтимоий ишлаб чиқариш муносабатларини билдиради.

Юқорида айтилганлардан маълум бўлишича, мулк ишлаб чиқаришнинг зарур шарти ва ишлаб чиқарилган бойликларнинг ўзлаштирилиши натижаси ҳисобланади.

Мулк ишлаб чиқариш воситалари ва ишлаб чиқарилган маҳсулотларни эгаллаш, фойдаланиш ва уларни тасарруф этиш соҳасида бўладиган ижтимоий муносабатларнинг мажмуи сифатида ҳам таърифланиши мумкин.

Юридик маънодаги “мулк” тушунчаси тўғрисида тўхталиб шуни айтиш керакки, шахслар томонидан табиат бойликларини, ашёларини ўзлаштиришда бўладиган ижтимоий муносабатларни тартибга соладиган ва мустаҳкамлайдиган хуқуқий нормалар тизими - юридик маънодаги “мулк” тушунчасида қўлланилади. Бу маънодаги мулк мулк ҳуқуқи сифатида кўрилади.

2. Мулк ҳукуқининг мазмуни
Мулк ҳукуқи объектив ва субъектив маънодаги мулк ҳукуқига бўлинади.

Объектив маънодаги мулк ҳуқуқи деганда табиат ашёларини ижтимоий ўзлаштиришнинг мавжуд захираларини, усулларини белгилаш, тартибга солиш ва мустаҳкамлаш учун ҳалк манфаатларини кўзлаб белгилашан тадбирларни ифодаловчи ҳуқуқ нормалари йиғиндиси назарда тутилади. Жумладан, мулк тўғрисидаги умумий қоидалар объектив ҳуқуқ нормалари ҳисобланади.

Субъектив маънодаги мулк ҳуқуқи деб айрим шахслар, яъни ҳуқуқ субъектларининг (давлат, юридик шахслар ва фуқароларнинг) объектив ҳуқуқ нормалари асосида келиб чиқадиган мулкни эгаллаш, ундан фойдаланиш ва уни тасарруф қилиш ҳуқуқларига айтилади.

Мулкни ўз хохишига кўра ва ўз манфаатини кўзлаб эгаллаш, ундан фойдаланиш ва уни тасарруф этиш, шунингдек, мулк ҳуқуқини ҳар қандай бузилишлардан бартараф этишни талаб қилиш ҳуқуқи тушунчштари мулк ҳуқуқининг мазмунини ташкил этади. Субъектив мулк ҳуқуқининг мазмунини ташкил этадиган элементлар мулк эгасига қонун билан белгиланган доираларда берилади.

Ўзбекистон Республикасининг “Мулкчилик тўғрисида”ги қонунида белгиланишича, мулкдор ўзига тегишли мол-мулкка ўз ихтиёрига кўра эгалик қилади, ундан фойдалаиади ва уни тасарруф этади. Шу маънода мулкдор ўз мулкига бўлган ҳуқуқларини ихтиёрий равишда ўз хоҳишига кўра амалга оширади. Мулкдорнинг ўз хоҳиши деганда, унинг ўз эрки, иродаси билан ўзининг манфаатларини кўзлаб, бировнинг (учинчи шахсларнинг) тайзиқисиз, зўрлашсиз ҳаракат қилиши назарда тутилади. Агар мулкдорга нисбатан бундай ҳолатда зурлик. тазйик курсатилган бўлса, қонун мулкдориинг хоҳиш-иродасини эркин амалга оширишни кафолатлайди ва муҳофаза қилади. Айни вақтда мулкдориинг ўз хоҳишига кўра иш тутиши қонун, инсоф ва адолат доирасида амалга оширилиши лозим.

Мулкдор мулкий ҳуқуқини уз хоҳишига кура амапга оширишда унинг манфаати ётади. Бу манфаат бевосита унинг ўзига, яқинларига ёки бошқаларга тааллуқли бўлиши мумкин. Масалан, ота-она вояга етмаган фарзанди номига банкка омонат иул маблағи кўйганда ҳам, гарчи бунда учинчи шахснинг манфаати кўзлагандай бўлса, ҳам, аслида мулкдорнинг ҳаракати замирида ота-она сифатидаги бурчй ётади. Мулкдорнинг ўз хоҳишига кўра ёки манфаатига зид равишда мулкий битимлар тузишига мажбур қилиниши, умумий қоида, бўйича бундай битимлар ҳақиқий саналмаслигига сабаб бўлади.

Юкорида айтганимиздек, мулк хуқуқи уч элемент - мулкка эгалик қилиш, мулкдан фойдаланиш ва мулкни тасарруф этишдан иборат.

Мулкни эгаллаш хуқуқи мулкни қўлда ски унга нисбатан ўз ҳуқуқларини амалга оширишга имкон берувчи бирон жойда сакдаб туришдир. Мулкни конунга мувофиқ равишда ўз қўлида ёки ўз эрки- иродаси таъсири остида сақлаб турган шахс мулкни Э1 аллаш ҳуқуқига эга. Бундай ҳуқуқ, аввало, мулк эгасига тегишпи бўлади. Яьни, мулкни эгаллаш ҳуқуқи қонун ёки шартномага асосан бошқа шахсда ҳам бўлиши мумкин. Масалан, мулк шартнома бўйича ижарага кўйилишида, вактинча текин фойдаланиш учун топширилишида, омонат қўйилишида ёки маъмурий далолатномаларга биноан вақтинча сақлаш учун бирон ташкилот ёки фуқароларга утказилишида эгалик ҳукуқи мулк эгаси ҳисобланмаган шахсда ҳам бўлиши мумкин.

Мулкни қонун талабларига мувофиқ қўлда сақлаб туришга қонуний эгаллаш деб айтилса, қонуний асослар бўлмай туриб бировларга қарашли мулкни эгаплаш, масалан, бировнинг ўғирлатган ёки йўқотган мулкини қўлда сақлашга қонунсиз эгаллаш деб айтилади.

Мулқдан фойдаланиш ҳукуқи - мулкнинг фойдали хусусиятларини ўзлаштириш, мулкдан иқтисодий маънода фойдаланишдир. Мулкдан қонунга мувофиқ равишда фойдаланувчи шахс шу мулкдан фойдаланиш ҳуқуқига эга бўлади. Мулкдан фойдаланиш хуқуқи шу мулкни эгаллаш ҳуқуқи билан чамбарчас боғлиқдир. Мулкии эгалламай, қулда сақламай туриб ундан фойдаланиб ҳам бўлмайди. Мулкдан ишлаб чиқаришда ёки кундалик ҳаётда фойдаланишда бу мулк бутунлай истеъмол қилинади ёки бирмунча вақт давомида аста-секин эсқиради.

Агар бировнинг мулкидан фойдаланиш қонун ёки шартнома билан белгилашан асослар бўлмай туриб фойдаланилса, бунда фойдаланиш қонунсиз фойдаланиш ҳисобланади. Масалан, ўғирланган ёки йўқотилган мулкдан фойдаланиш.

Мулкни тасарруф этиш хуқуқи мулкнинг юридик такдирини белгилаш, яъни мулк юзасидан бошқа шахслар билан бўладиган хуқуқий муносабатни белгилаш, ўзгартириш ёки бекор қилишга қаратилган хуқукдир.

Мулк эгаси тасарруф этиш ҳуқуқига биноан мулк юзасидан хилма- хид, битимлар, шартномалар, жумладан, ашёни сотиш, ҳадя қилиш, ижарага қўйиш (Тўғрисида шартномалар туза олади. Агар ашё бутунлай кераксиз бўлиб қолса, мулк эгаси бундай ашёни ташлаб юбориши, ўзидан бирон-бир усул билаи соқит қилиши мумкин. Бу ҳуқуқ мулкдорга ўз мол- мулкига нисбатан қонунга зид бўлмаган ҳар қандай ҳаракатларни амалга ошириш, шу жумладан, мол-мулкдан гаров нарсаси сифатида фойдаланиши ёки унга бошқача йўллар билан вазифа юклаш, уни бегоналаштириш ёки мол-мулкни бошқача усул билан тасарруф этишга имкон беради. Бу хуқуқнинг қулдан кетиши билан мулкка нисбатан бўлган эгалик ҳуқуқи ҳам қўлдан кетади. Масалан, мулкни омонатга қўйишда ашёни эгаллаш ҳуқуқи, ижарага қўйишда ашёни эгаллаш ва укдан фойдаланиш ҳукуқи бировга ўтса, ашёнинг сотилиши ёки ҳадя қилинишида эса субъектив мулк ҳуқуқининг ҳар уч элементи эгаллаш, фойдаланиш ва тасарруф этиш хуқуқлари ҳам бутунлай бошқа шахсга ўтади.

Айрим ҳолларда, жумладан, мулкни йўқотиш, ўғирлатиш ҳолларида мулк эгаси ўз мулкни эгаллаш, фойдаланиш ва уни тасарруф этиш имкониятидан маҳрум бўлса ҳам, эгапик ҳуқуқини қонунда белгиланган ҳолларда ва муддатларда ўзи сақлаб туради. Фуқарога тегишли мулк ўғирлатилганида унинг кимнинг қўлида бўлиши аниқланганидан сўнг қонун билан белгиланган уч йиллик даъво муддати давомида талаб қилиб олиниши мумкин. Акс ҳолда мулкка нисбатан бўлган эгалик ҳуқуқи йўқолади. Мулк эгалари ўзларига тегишли мулк ҳуқуқидан ғайриқонуний мақсадларда, бировнинг зарарига фойдаланишга йўл қўйилмайди.

Мулкдор ҳуқуқлари ва ваколатларининг чегараси Ўзбекистон Республикаси Конституциясининг 54-моддасига асосан, мулқцор ўз ҳуқуқларини амалга оширишда экологик муҳитга зарар етказмаслиги, фуқаролар, юридик шахслар ва давлатнинг ҳуқуқларини ҳамда қонун билан қўриқланадиган манфаатларини бузмаслиги шарт.

Бу конституциявий норма ФКнинг 172-моддасида батафсил талқин қилинган. Ушбу моддага асосан мулк ҳуқуқини амалга ошириш шартлари қуйидагилардан иборат:

1. Мулкдорнинг ўз хуқуқларини амалга ошириши бошқа шахсларнинг ҳуқуқларини ва қонун билан қўриқланадиган манфаатларини бузмаслиги шарт; 
2. Қонунларда назарда тутилган ҳолларда, шартларда ва доирада мулкдор бошқа шахслар унинг мол-мулкидан чекланган тарзда фойдаланишига йўл қўйишга мажбур (масалан, кўчмас мулк - ер участкаси эгаси қушни ер участкасининг эгасидан зарур ҳолларда, бошқа ер участкаларининг эгаларидан ҳам ўзганинг ер участкасидан чекланган ҳолда фойдаланиш (сервитут) ҳуқуқини беришни талаб қилишга ҳақли. Одатда, сервитут пиёдалар ва транспорт йўли, электр, алоқа, газ ёки сув қувурлари ўтказиш учун зарур бўлиши мумкин. Ер участкасида сервитут белгиланиши ер эгасини мулк ҳуқуқидаи асло махрум қилмайди. Сервитутдан фойдаланувчи билан ер участкаси эгаси ўртасида сервитут ҳақида битим тузилиб, у кўчмас мулкка оид битимлар каби рўйхатдан ўтказилади. Сервитут белгиланган участканинг эгаси агар қонунда бошқа тартиб назарда тутилмаган бўлса, сервитут кимнйнг фойдасини кўзлаб белгиланган бўлса, ўша шахсдан участкадан фойдалангандик учун мутаносиб ҳақ талаб қилишга ҳақлидир (ФКнинг 173-моддаси);

3. Мулкдор ўзининг устунлик мавқеини суистеъмол қилишга, бошқа шахсларнинг ҳуқуқларини ва қонун билан қўриқланадиган манфаатларини камситадиган ўзга ҳаракатларни қилишга ҳақли эмас;

4. Мулкдор ўз ҳуқуқини амалга оширганда фуқароларнинғ соғлиғига ва атроф-муҳитга зарар етказишнйнг олдини олиш чораларини кўришга мажбур.

Мулк ҳуқуқининг мазмунида нафақат мулкдорнинг ҳуқуқлари, балки мол-мулкни сақлаб туриш бурчи ҳам ётади. ФКнинг 174-моддасига асосан, ўзига қарашли мол-мулкни сақлаш, агар қонун ҳужжатларида ёки шартномада бошкача тартиб назарда тутилган булмаса, мулк эгасининг зиммасида булади. Агар мулкдор бу мажбуриятни бажармаса, баъзи ҳолларда унинг мулкий ҳуқуқлари чегаралаб қўйилиши ёки мол-мулк ундан олиб қўйилиши ҳақида даъво олдиндан огоҳлантирмасдан ҳам қўзғатилиши мумкин
3. Мулк ҳуқуқининг вужудга келиш ва бекор бўлиш асослари
Мулк ҳуқуқининг вужудга келиш ва бекор бўлиш асослари деганда, мулк ҳуқукининг олиниши ёки йўқотилиши билан боғлиқ бўлган юридик фактлар назарда тутилади. Мулк ҳуқуқининг олиниши асосларида жамиятнинг иқтисодий тизими ўз ифодасини топади.

Мулк ҳуқуқининг олиниши: дастлабки ва ҳосила асосларига бўлинади. Мулк ҳуқуқининг вужудга келишини билдирадиган дастлабки асослар бўйича мулкка нисбатан эгалик ҳуқуқи илгари ҳеч’ кимга тегишли бўлмаган мулкка нисбатан ёки аввалги мулк эгасининг ҳуқуқи билан боглиқ бўлмаган ҳолда вужудга келади.

Мулк ҳуқуқининг дастлабки асосда вужудга келиши:

- биринчидан, табиат неъматларини ўзлаштириш; 

- иккинчидан, ишлаб чиқариш ва тадбиркорлик фаолиятини амалга ошириш натижасида янги ашёларни вужудга келтириш;

- учинчидан, эгасиз мулкнинг суд карори билан давлат ихтиёрига олиниши;

- туртинчидан, эгаси бўлмаган мулкка ёки эгаси булса ҳам хўжапиксиз билан сақланаётган мулкка, эгалари томонидан белгиланган мудцатларда талаб қилиб олинмаган мулкларга, шу жумладан топилган авдёлар, хазиналар (бошка усулда яширилган нарсалар) тошшиши ҳолларида юз беради.

Мулк хукукининг вужудга келишида эгалик ҳуқуқини вужудга келтирувчи муддат ўзига ҳосдир. Мулкдор булмаган, лекин кўчмас мол- мулкка ун беш йил давомида ёки бошқа мол-мулкка беш йил давомида ўзиники каби ҳалол, ошкора ва узлуксиз эгалик қилган шахс бу мол- мулкка нисбатан мулк ҳуқуқини олади, яъни тўла маънода мулкдор ҳуқуқларига эга бўлади (ФКнинг 187-моддаси).

Ўзбекистон Республикаси Олий Мажлисининг 1996 йил 29 августдаги “Ўзбекистон Республикаси фуқаролик кодексини амалга киритиш тартиби тўғрисида”ги қарорида белгиланишича, ушбу 187- модданинг қоидалари мулкка эгалик қилиш 1997 йилнинг 1 мартига (яъни, янги ФК амалга киритилгунга) кадар бошланган ва кодекс амалга киритилаётган вақгда давом этаётган ҳолларга ҳам тадбиқ этилади. Демак, ушбу ҳолати бўйича ФК нормаси орқага қайтиш кучига эга бўлади.

Мулк ҳуқуқи вужудга келишининг дастлабки асосларидан яна бири хамма йиғиб олиши мумкин бўлган ашёларни мулкка айлантиришдир. ФКнинг                  189-моддасида кўрсатилишича, қонун ҳужжатларида ёввойи мевалар, ёнғоқ, дамбуруғлар, резавор мевалар ҳамда ўсимлик, ҳайвонот дунёси ва жонсиз табиатнинг ҳамма олиши мумкин бўлган бошқа объектларини йиғиш йўли билан фукаролар мулкига айлантириш тартиби ва шартлари белгилаб қўйилиши мумкин. Бундай тартибда мулк хуқуқи ўрмонлардан қўзиқорин, мевалар териш, дашту тоғлардан доривор гиёҳлар тўплаш, дарё ва кўллардан балиқ овлаш орқали вужудга келиши мумкин. Бироқ маълумки, ушбу мулк объектлари ўсган мавжуд ҳудуд хусусий мулк ҳуқуқи асосида бошқага гегишли бўлмаслиги лозим. Мулк объектларининг баъзиларини овлаш учун ваколатли давлат органида рухсат (лицензия) олинган бўлиши талаб этилади. Айни вақтда балиқ ва бошқа жониворларни овлаш овга рухсат берилган мавсумдагина йўл қўйилади,, акс ҳолда овланган жониворлар мусодара қилиниб, ов қуроллари олиб кўйилиши ва уларга нисбатан тегишли жазо чоралари қўлланилиши мумкин.

Эгасиз ашёга нисбатан мулк ҳуқуқи ҳам дастлабки асосда вужудга келади. Эгаси бўлмаган ёки эгаси номаълум ашё эгасиз ашё ҳисобланади. Эгасиз кўчар ашёларга нисбатан эгалик қилиш ҳуқуқини вужудга келтирувчи муддаг асосида қўлга киритилиши мумкин. Бундай ашё тегишли давлат органи ёки фуқаролар ўзини ўзи бошқариш органи иризасига мувофиқ кўчмас мол-мулкни давлат рўйхатига олувчи органда қисобга олиниб, уч йил ўтгач тегишли давлат органи тапаби асосида суд '|'омонидан давлатга ўтказилиши мумкин.

ФКнинг 192-моддасида топилмага нисбатан мулкий ҳуқукдарнинг нужудга келиши хусусиятлари белгиланган. Унда кўрсатилишича, йўқолган ашёни тогшб олган шахс бу ҳақда уни йўқотган шахсни ёки ашё >гасини ёхуд уни олиш хуқуқига эга бўлган ўзга маълум шахслардан бирортасини дарҳол ҳабардор этиши ҳамда топилган ашёни шу шахсга қайтариши шарт. Башарти, ашё бинода ёки транспортда топилган бўлса, у шу бинонинг ёки транспорт воситасининг эгаси бўлмиш шахсга топширилмоғи лозим. Топилма топширилган шахс ашёни топиб олган шахснинг ҳуқуқларини қўлга киритади ва унинг мажбуриятларини ўз зиммасига олади. Башарти, топилган ашё қайтарилишини талаб қилиш ҳуқуқига эга бўлган шахс номаълум бўлса ёки унинг манзили бўлмаса, ашёни топиб олган шахс топилма тўғрисида милицияга, тегишли давлат органларига ёки фуқароларнинг ўзини ўзи бошқариш органига маълум қилиши шарт.

ФКнинг 193-моддасига асосан олти ой мобайнида топилманинг эгаси аниқланмаса, ашёни топиб олган шахс унга эгалик ҳуқуқини кўлга киритади (агар у бу ҳуқукдан воз кечса, топилма давлат мулкига ўтади).

ФКнинг 196-моддасида хазинага нисбатан мулк ҳуқуқининг вужудга келиши хусусиятлари белгилаб қўйилган. Хазина деб эгасини аниқлаш мумкин бўлмаган ёки у қонунга биноан ҳуқуқларини йўқотган, ерга кўмилган ёки бошқача усулда яширилган пул ёки қимматбаҳо буюмларга айтилади. Яшириб қўйилган мол-мулк (ер участкаси, иморат ва ш.к.) мулкдори бўлган шахсга ва хазинани топган шахс мулкига агар улар ўртасидаги келишувга мувофиқ бошқача тартиб белгиланган бўлмаса, генг улушларда тегишли бўлади.

Хазина у яшириб қўйилган ер участкаси ёки бошқа мол-мулк эгасининг мулкдорининг' розилигисиз қазишма ишларини олиб борган ёки бойлик қидирган шахс томонидан топилган тақдирда, бу хазина у топилган ер участкасининг ёки бошқа мол-мулкнинг эгасигатопширилиши шарт. Тарих ва маданият ёдгорликлари жумласига кирадиган ашёлардан иборат хазина топилган гакдирда, улар давлат ихтиёрига ўтади. Бироқ хазина топилган ер участкаси эгаси ва хазинани топган шахс хазина қийматининг эллик фоизи миқцорида мукофот олишга ҳақли.

Хазина топиш учун қазишма ва қидирув ишларини олиб бориш меҳнат ёки хизмат вазифаларига кирадиган шахслар (масалан, археологлар, геологлар) га нисбатан юқоридаги қоидалар қулланиламайди (ФКнинг 196-моддаси, 5-банди).

Мулкка нисбатан эгалик ҳуқуқини вужудга келтирувчи ҳосила усули деганда муайян шахс томонидан мулк ҳуқуқининг олиниши дастлабки мулк эгасининг ҳуқукига боглиқ булган усул назарда тутилади. Бу уеулда мулк ҳуқуқининг маълум ашёга нисбатан пайдо булиши ёки бу ашёга нисбатан мулк ҳуқуқининг илгари маълум шахсга тегишли булиши билан боғлиқдир. Шу маънода мулк ҳуқуқининг бошқа шахсга утиши ҳақида сўз юритилади. Бинобарин, хосила усули бўйича мулк ҳуқуқи вужудга келганда бу мулкка нисбатан бўлган ҳуқуқни бир шахсдан иккинчи шахсга кўчирилиши тўғрисида сўз боради. Масалан, олди-сотди шартномаси тузилиши йўли билан ўзларига тегишли ашёга нисбатан эгалик ҳуқуқи бир шахсда, яъни сотиб олувчида пайдо бўлади.

Мулк ҳукукининг ҳосила усулйда вужудга келишига мисол қилиб олди-сотди, ҳадя, айирбошлаш, қарз шартномалари, шунингдек, қонун ва васият бўйича мерос олиш, давлат мулкини хусусийлаштириш орқали олинишини кўрсатса бўлади.

Фуқаролик кодексининг 185-моддасида кўрсатилганидек, шартнома асосида мол-мулк олувчида мулк ҳуқуки, агар конун хужжатлари ёки шартномада бошқача тартиб назарда тутилган бўлмаса, ашё топширилган пайтдан бошлаб вужудга келади. Агар ашёни бировга ўтказиш тўғрисидаги шартнома нотариал гувохлантирилиши ёки давлат рўйхатидан ўтказилиши лозим бўлса, эгалик ҳуқуқи бундай шартнома нотариал гувоҳлантирилган ёки рўйхатдан ўтказилган пайтидан эътиборан вужудга келади.

Қонунда уй-жой (квартира)га мулк ҳуқуқининг вужудга келиши белгиланган тартибда ажратиб берилган ер участкасида кўрилаётган янги уй-жойга мулк ҳуқуқи давлат рўйхатидан ўтказилган пайтдан бошлаб вужудга келиши белгиланган.

Бир ёки бир неча шахслар томонидан қурилаётган уй-жой қурилиш тамом бўлгунча ва рўйхатдан ўтказилгунча маҳаллий ҳокимият органларининг рухсатисиз бошқа шахсга берилиши мумкин эмас. Давлатга қарашли уй-жой (квартира) га мулк ҳукуки қонун ҳужжатларида назарда тутилган хусусийлаштириш тартибида вужудга келади.

Кооператив уй-жойга, квартирага, гаражга, чорбоққа ва бошқа биноларга мулк ҳуқуқи кооператив аъзоси пай бадалларини батамом тўлаб бўлгандан кейин вужудга келади (ФКнинг 210-моддаси). Баъзи ашёларга нисбатан эса эгалик ҳуқуқи ашё топширилишидан сўнг ёки ашёнинг қиймати тўла ёки қисман тўлангандан сўнг вужудга келиши белгиланиши мумкин.

Хусусий аломатлари билан белгиланган ашёлар бир шахсдан иккинчи шахсга' ўтказилган ҳолда, агар бундай ўтказиш тегишли органлардан рўйхатдан ўтказилиши шарт бўлса, ашёга нисбатан эгалик ҳуқуқи шартноманинг қайд қилиниши пайтидан эътиборан вужудга келади.

Мулкка нисбатан эгалик ҳуқуқининг ўтиш пайти қонунда муқаррар белгиланиши бировга ўтказилаётган ашёларнинг тасодифан нобуд бўлиши ёки бузилиши хавф-хатари, яъни бунинг натижасида келган зарар кимнинг' шммасида булишлигини белгилаш ҳам катта аҳамиятга эгадир.

ФКнинг 175-моддасида белгиланган қоида буйича мол-мулкнинг гасодифан нобуд бўлиши ёки бузилиши хавфи, агар қонун ҳужжатларида ёки шартномада бошқача тартиб назарда тутилган булмаса, келган зарар мулк эгасининг зиммасида бўлади.

Агар ашёларни бировга ўтказувчи шахс топширишни ёки олувчи уларни қабул қилишни кечиктирса, ашёларнинг тасодифан нобуд бўлиши ёки бузилиши хавф-хатари кечиктирган тарафда булади. Масалан, сотиб олувчи қурилиш материалларини қабул қилишни кечиктирса, ашёларнинг тасодифан нобуд бўлиши ёки бузилишидан келган зарарни ўз зиммасига олади.

Мулк ҳуқуқининг бекор бўлиш усулларига қуйидагилар киради:

1) мулкдорнинг ўз эрки-иродаси бўйича мулк ҳуқуқини бекор бўлиши (масалан, мол-мулкни сотиш, ҳадя қилиш ва х.к.);

2) мол-мулкни тугатиш ва ҳисобдан чиқариш (йуқ қилиб ташлаш) ски нобуд бўлиши натижасида мулк ҳуқуқининг бекор бўлиши;

3) мулкдорнинг эрки, иродасидан ташқари мол-мулкнинг олиб куйилиши орқали мулк ҳуқуқининг бекор бўлиши.

Мол-мулкни мулкдордан олиб қўйишга қонунларда назарда ту гилган қолларда ва тартибда мулкдорнинг мажбуриятлари бўйича ундирув ана шу мол-мулкка қаратилган тақцирда, шунингдек, национализация килиш, рсквизиция ва мусодара қилиш тартибида йўл қуйилади (ФКнинг 199- моддаси).

Агар қонунга асосан шахсга тегишли бўла олмайдиган мол-мулк унинг мулки бўлиб қолса, ушбу мол-мулкка нисбатан мулк ҳуқуқи суд тартибида бекор қилиниб, олиб қўйилган мол-мулкнинг қиймати шахсга тўланади (ФКнинг 199-моддаси, 2-банди).

Ашёларга нисбатан эгалик ҳуқуқи баъзи ҳолларда мулк эгасининг эркидан ташқари ҳам бекор бўлиши мумкин. Масалан, ашёлар табиий офатлар, ёнғин, сув тошқини, зилзила натижасида тасодифан нобуд бўлишида мулк ҳуқуқи мулк эгасининг эркига боғлиқ бўлмаган ҳолда бскор бўлади. Баъзи ҳолларда, жумладан, қарзни қоплаш учун йжро варақаси бўйича хақ ундирилишида ёки мол-мулкнинг мусодара килинишида эгалик ҳуқуқи мулк эгасининг эркига боглиқ бўлмаган холда бекор бўлиши мумкин.
4. Мулк ҳуқуқининг асосий тамойиллари
Ўзбекистон Республикаси Конституциясининг (36, 53, 54-модцалари), фуқаролик кодексининг (164, 165, 172, 228, 231-моддапари) ва бошқа қонунларда мулк ҳуқуқининг қуйидаги асосий тамойиллари ўз ифодасини топган: 
1. Ўзбекистон Республикасида мулк дахлсиз, мулкдорнинг мулкий ҳукуки қонун билан кафолатланади ва мулкдор бу ҳуқуқлардан фақат қонунда назарда тутилган ҳолларда ва тартибдагина маҳрум этилиши мумкин.

2. Иқтисодиёт самарали амал қилишига ва ҳалқ фаровонлигининг ўсишига ёрдам берадиган ҳар қандай шаклдаги мулкчилик бўлишига рухсат берилади.

3. Мулкчиликнинг ҳамма шакллари химоя қилиниши қонун билан кафолатланади ва уларнинг тенг ривожланишига шароит яратиб берилади.

4. Мулкдор ўз мол-мулкига нисбатан қонунга зид бўлмаган ҳар , қандай хатти-ҳаракатларни ўз хоҳишига кўра содир этишга ҳақли.

5. Мулкий ҳуқуқнинг амалга оширилиши атроф-муҳитга зарар етказмаслиги, фуқаролар, корхоналар, муассасалар, ташкилотлар ва давлат ҳуқуқларини бузмаслиги ҳамда қонун билан қўрикданадиган манфаатларга путур етказмаслиги шарт.

6. Ҳар ким мулкдор бўлишга ҳақли.
5. Мулк шакллари
Ўзбекистон Республикаси Конституциясининг 53-моддасида                               таъкидланганидек, “Бозор муносабатларини ривожлантиришга қаратилган Ўзбекистон иқтисодиётининг негизини хилма-хил шакллардаги мулк ташкил этади. Давлат мулк шаклларининг тенг ҳуқуқлилигини ва ҳуқуқий жиҳатидан баб-баравар муҳофаза этилишини кафолатлайди. 
Хусусий мулк бошқа мулк шакллари каби дахлсиз ва давлат ҳимоясидадир...” Конституцияда “ҳилма-хил шакплардаги мулк”, “барча мулк шакллари ҳимоя қилиниши” тўғрисида айтилишига қарамай, бугунги кунда мулк шаклларининг рўйхати хусусий мулк ва оммавий мулк билан чегараланиб қолади. Мулк шакллари тушунчаси айни пайтда на Конституцияда на ФКда тушунтириб берилмайди.

Мулк ва мулк ҳуқуқи шакллари ҳар доим ҳам фуқаролик хуқуқи фанида узоқ баҳс-мунозараларга сабаб бўлиб келган. Зеро, мулк шакллари ҳамма даврларда ҳам икки хил маънода талқин этилган. Биринчидан, иқтисодий маънодаги мулк шакллари, иккинчидан, юридик маънодаги мулк шакллари.

Иқтисодий маънодаги мулк шакллари дейилганда модций неъматларни ўзлаштириш усулларининг йигиндиси тушунилади. Бундай усуллар якка тартибда ёки жамоат бўлиб ёхуд давлат томонидан амалга оширилиши мумкин.

Юридик маънодаги мулк шакпи - моддий неъматларнинг муайян субъектларга тегишли бўлишини (бириктириб қўйишни) мустаҳкамловчи ва тегишли мулкнинг хуқуқи режимини белгиловчи ҳуқуқий меъёрлар йиғиндисидан ибораг. 
Умумий қоидага кура, иқтисодий маънода мулк айнан кимга ёки кимларга фойда келтиришига қараб шаклларга булинса (масалан, 1990 йил 11 октябрдаги Ўзбекистон Республикасининг “Мулкчилик туғрисида”ги конуни айнан шу нуқтаи-назардан мулкни шаклларга бўлган), юридик маънода эса мулк моддий неъматларнинг ҳуқук субъектларига тегишли булишига, яъни ашёга нисбатан тасарруф этиш элементининг тегишлилигига кўра шаклларга ажратилади. Лекин мулкнинг шаклларга бўлиниши хусусида фуқаролик ҳуқуқида якдил қарашлар мавжуд эмас.

Баъзи бир олимларнинг фикрича, “мулк шакли” ибораси хуқуқий мезон эмас, аксинча иқгисодий мезондир. Бу ҳолат, биринчидан, мулк шакллари иқгисодий мезон сифатида нафақат мулк хуқуқи шаклида ҳуқуқий аҳамият касб этади, балки бошқа шаклда ҳам аҳамиятлидир; иккинчидан, иқтисодий ва ҳуқуқий муносабатлардаги мулк субъектлари ҳар доим бир хил эмаслиги билан ифодаланади. Шундай экан, иқтисодий маънода мулкнинг бир неча шакли бўлиши мумкин, юридик маънода эса фақат битта мулк хуқуқи мавжуд.

Ушбу фикрга қўшилган ҳолда шуни таъкидлаш жоизки, дархақиқат, мавжуд ашёга ёки- мол-мулкка битта мулк ҳуқуқи шакли мавжуд, яъни мулкни эгаллаш, ундан фойдаланиш ва уни тасарруф этиш билан боғлиқ ҳуқуқпар мажмуи - мулк ҳуқуқининг ягона шаклини ташкил этади. Бироқ, мулкнинг ягона шакли мавжуд бўлсада, мулк ҳуқуқи тегишли бўлган субъектлар турли-тумандир. Булар фуқаролик ҳуқуқининг субъектлари ҳисобланган фуқаролар, юридик шахслар ва давлаг (ФКнинг 2-моддаси 2- қисми) бўлиб, ана шу субъектларга тегишли мол-мулклар шартли равишда хусусий мулк ва оммавий мулк шаклларига бўлинган.

Ўзбекистон Республикаси ФКнинг 167-моддасига асосан Ўзбекистон Республикасида мулкчиликнинг қуйидаги шакллари мавжуд: 
1. Хусусий мулк;

2. Оммавий мулк.

Давлат мулк шаклларини ривожлантириш учун зарур ҳуқукларнииг тенглигини таъминлайди ва унинг ҳимоя қилинишини кафолатлайди. Мулк шаклларини бундай туркумлаштириш учун мулк субъекти мақоми ва                                                мол-мулк режимининг узвий бирлиги асосий мезон ҳисобланади.

Ўз навбатида, хусусий мулк қуйидаги кўринишларда намоён бўлади:

Якка шахсга тегишли мулк (фуқаролар мулки);

Нодавлат юридик шахслар мулки;

Оммавий мулкга куйидагилар киради:

Ўзбекистон Республикаси мулки;

Маъмурий-ҳудудий тузилмалар мулки (муниципал мулк).

